
O celta apoderouse de Galicia como verdadeiro vencedor. Isto é: por enteiro
e para sempre... de tal xeito encheu o noso chan, que semella que todo o
actual ten a sda orixe e rafz naquela xente... O celta é 0 noso tnico, verdadeiro

antepasado. Murguia, Galicia (1888)

Poesia do pasado? Invencion da tradicién? Comunidade imaxinada? Sen ddbida,
pero sobre todo estamos ante un mecanismo de sobresignificacién eminentemente
politico, unha interpelacién de national awakening: a creacién do mito fundador
de Galicia como Nacién. Murguia non foi o Gnico no seu tempo, naquela altura
Brafias oporfa 6 celtismo outro mythomoteur: a saudade do Medioevo. Tampouco
terfa a continuidade desexada: a xeracién Nds non o incorporaria plenamente
6 seu ideario, malia os acenos, entre outros, de Castelao no Sempre en Galiza
(“somos predominantemente celtas”), aguilloada por outros desafios epocais mais
perentorios. Asi e todo, da man da Cova Céltica inscribirfase de xeito indeleble,
como é dabondo cofiecido, no poema de Pondal, “heroico bardo senlleiro” que
dirfa Otero, do que agromard o himno galego: “a redencién da boa nacién de
Breogan”.

O mito céltico é unha invencién moderna, a creacién dun pobo que nunca
existiu, un construto elaborado con materiais (lendas, restos arqueoldxicos, “anti-
giiidades”, linguas...) de moi diversas procedencia e de distintas épocas, culturas
e sociedades (Chapman 1992, James 1999, Keating 2024, Young 2008). Pero ade-
mais compre sublifiar dous extremos: 1) ten superposto ¢ fio da sta historia unha
inxente achega de significados, atributos e asociaciéons ben diferentes; e 2) foi
empregado na Europa atlntica en diversos contextos 6 servizo de causas politicas
opostas: liberais, republicanas, conservadoras, mesmo de dereita extrema.

Agora ben, achegdrmonos ¢ mito céltico qua mitema nacionalista, na especifica
formulacion de Murguia, requirenos evitar dous erros: 1) deixarse capturar pola
potencia estética do mito, descofiecendo o seu cardcter de construto ou factoide

moderno, aceptar acriticamente o seu marco interpretativo autoevidente como
feito primordial, empirico, indiscutible da orixe céltica de Galicia; 2) descofiecer,
con tan benévola coma errada indulxencia por mor da sda condicién imaxina-
ria, a potencia estético-politica que desprega na construcién dunha identidade
étnico-cultural, a sta capital eficacia de etnoxénese.

Coémpre lembrar que non por casualidade o mito se activou por vez primeira no
Reino Unido a partir de 1707, data do tratado da Uni6n entre Inglaterra e Esco-
cia, dando lugar a unha contraposicién étnico cultural, en rigor nacional, entre
British /Anglosaxéns / Inglaterra e Celtics /Irlanda / Escocia. Cando Macpherson

“descubriu” os poemas de Ossian e procedeu 4 stia divulgacién, a partir de 1760,
o mito expandiuse con grande éxito por toda Europa alén do seu orixinal signifi-
cado nacional britdnico.

Tentaremos no que segue dar conta da sta dimensién politica performativa
na Galicia do século x1X, como interpelacién nacional constitutiva dos galegos en
canto mito de compartida ascendencia étnica; como mito, en fin, de comtn orixe.
Por baixo da poesfa do pasado, da historia e da literatura, agroma un dispositivo
mitopoiético complexo de decidida vontade politica. Pois é abertamente politico
o mobil que fai elaborar o mito. Por iso, tamén cémpre desbotar de entrada a
hipétese de Hroch fronte 4s achegas de Verea: non hai fase “cultural” nos nacio-
nalismos, a cultura énchese de contido politico desde o comezo, filtra, selecciona,
xerarquiza, isto é, politiza a lingua e a historia tanto no Rexurdimento coma na
obra fundamental de Murguia, a sta Historia de Galicia.

Coémpre sublifiar que a politica agroma omnipresente, naquela altura, en
diversos momentos etnoxenéticos de capital relevo:

1. A seleccion, entre varios posibles —res gestae e rerum gestarum—, dun
pasado de comiin ascendencia para a construcién do mito das orixes, no
ronsel europeo dos MacPherson, Thierry, dos Villemarqué, dos Jubainville,
dos Guizot. Pero tamén de Sieyes ou incluso o Eugéne Sue de Les Mystéres
du Peuple: a nobreza francesa é franca; o pobo, pola contra, galo-céltico:
“Nos ancétres, les Gaulois”. Velai o deslinde nés / eles, propio / alleo, o
sinal do totalmente outro, o franco, o inglés, o ibero-semita... que acubilla
aquela “Antipathie des races qui divise la nation” da que falaba Thierry.

2. A elaboracién do mito como un modo de significacién, como un sistema
semioldxico que deforma a historia como “Historia de Galicia” desde tempos
inmemoriais, enchéndoa de atldntica celticidade que naturaliza como evi-
dencia a Galicia como nacién: os nosos “devanceiros”, os “antergos” os
celtas.

3. A ontoxénese nacional de Galicia, onde se solidifica como feito o que non
¢ sendén construcion politica. O que non quere dicir que esta construcién
sexa mero desvario quimérico, Einbildungskraft, imaxinacion creativa esté-
tico-literaria. A invencién da tradicién constitie unha lexitima achega 4
construcién dunha identidade nacional, que xoga os seus destinos non na
procura dunha base cientifica, senén na aceptacién politica da interpela-
cién inclusiva por parte do pobo a quen vai dirixida.

4. A mobilizacién autenticamente nacionalista que se agacha en Murguia
baixo a etiqueta do Rexionalismo, quer na Asociacién Rexionalista quer
nas Ligas Galegas, nas demandas de autogoberno para Galicia, na impug-
nacién do Estado centralista da Restauracion, na vontade de superar o
“quenda vergofienta dos partidos”.

5. Proporciona unha continuidade e 4 vez unha nova madurez intelectual
e historiografica da man dos arquivos e dos novos paradigmas europeos,
como ten amosado Ramoén Villares no seu dia (1997), 4s achegas de Verea
e Aguiar, Martinez Padin e Vicetto.

6. A inclusion fraternal e empética na liga atlantica das nacidns celtas, ver-
“ 7

dadeiras etnias de afinidade, a liga sofiada das “célticas”, da man da rede
politico-estética europea do romanticismo: “Galicia, a Irlanda de Espafia”.

Nesta intervenciéon abordarei, de xeito sucinto, dous aspectos do mito celta
murguidn: 1) o mecanismo interno do mito como sistema semioldxico, como
modo de significacién politica nacionalista; 2) a stia plural funcionalidade etnoxe-
nética e identitaria. O fio destes dous aspectos, sublifiarei a oposicién radical
entre 0 mito céltico e o seu rival no nacionalismo galego da época, o rexionalismo
catdlico-tradicionalista de Brafias, o mito da Idade Media.

1. O MITO COMO MODO DE SIGNIFICACION NACIONAL GALEGA

Como opera o mito céltico en Murguia? Como etnoxénese mediante a naturaliza-
cion da historia que dirfa Barthes (1970). Mediante o mito impldntase unha histo-
ria nova, a Historia de Galicia como “nacién”. Isto implica unha dobre diferenza de
gran relevo a respecto de historiadores galegos anteriores:

1. Ante todo, Murguia distdnciase de autores como Verea e Aguiar (Historia de
Galicia, 1838) ou Vicetto (Historia de Galicia, 1865-1873), ou mesmo Villanueva
(avezado lector, por certo, do irlandés Geoffrey Keating), ainda debedores da his-
toriografia da vella escola do “antiquarianism”, da febril procura de “antigiiidades”
(Villares 2017), nos que se atopa ausente toda referencia ¢s debates filoléxicos

contemporaneos do século ou a reformulacién roméntica do celtismo no novo
paradigma indoeuropeo.

Murguia, porén, engade abertamente a dimensién mitoléxica influido polos
novos ventos do romanticismo que sopran en Europa: menciona a Felix Dahn,
pero sobre todo inspirase na nova escola da “Historia Nacional” establecida por
Augustin Thierry en Francia e seguida en Portugal por Alexandre Herculano. As
neboentas e inespecificas referencias 6 pasado “céltico” de Galicia resultan supe-
radas claramente por Murgufa mediante a conexién coa nova celtoloxia dos estu-
dios filoléxicos e mitoléxicos europeos, nomeadamente cos emerxentes corpus
académicos de mitoloxia céltica do “paradigma post-Grimm”. As referencias a
Pictet ou a D’Arbois de Jubainville, o afamado profesor de filoloxia céltica do
College de France, e 4 sta obra Le Cycle mythologique irlandais et la mythologie
celtique (1884) permitenlle a incorporacién das narraciéns milesias do “taking of
Ireland” (Leersen 2016).

2.- Pero ademais, Murguia abandona o vocabulario de Galicia como “provincia”
ou “rexion” para proceder 4 sta consideracién substantiva como “nacién” (certo
que con algunhas ocasionais oscilaciéns primeiras) desde o primeiro volume da

Historia de Galicia de 1865:

Foi Galicia unha das primeiras nacionalidades que lograron constituirse en
Espafia [...] con lingua de seu, este antigo Reino ten todas as condiciéns que se
precisan para formar unha completa nacionalidade. (“Discurso Preliminar” 4

Historia de Galicia, vol. 1, 1865)

Esta consideracién nacional de Galicia mesmo se manterd baixo a ribrica
politica do movemento autodenominado “rexionalista” e as stas crisis endémicas,
como pode comprobarse, por exemplo, a finais de século, no seu texto “El Regio-
nalismo” publicado en El Eco de Galicia de Buenos Aires o 20 de abril de 1899:

Galicia ten territorio perfectamente delimitado, raza e lingua distinta, histo-
ria propia e condicidns especiais creadas por mor desa mesma diversidade...
constitde, pois, unha Nacién, porque poste todos os caracteres propios dunha

nacionalidade.

Pero indo ¢ miolo do que aqui nos ocupa: como actia 0 mecanismo do mito
céltico como mito fundador histérico nacional de Galicia? Como pode verse na
figura 1, o proceso desenvélvese como segue: o significante proporciona o sen-
tido 4 historia dun espazo e un tempo dados —plurais, fragmentarios, diversos e

Figura 1. O mito céltico como modo de significaciéon nacional

descontinuos— para dar paso 4 “Historia de Galicia” xa preunificada baixo esta
rtbrica polos historiadores anteriores.

Por iso 0 mito é un sistema semioléxico segundo traballa sobre unha cadea
previa de significacién que proporciona homoxeneidade e continuidade a materiais
culturais, arqueol6xicos ou narrativos moi diversos: o significante Historia de Gali-
cia segue a ser un significante flotante, mesmo, se se quer, baleiro, pois pode con-
ter, como veremos no caso de Brafias, un moi diferente marco interpretativo, un
relato nas antipodas do de Murgufa. Pero cémpre sublifiar que cando este Gltimo
o emprega a partir de 1865 xa vén ateigado de contido desde a stia propia orixe,
mesmo antes de comezar a cadea de significacién mitica. E unha modalidade
de “Whig history”, isto é: retroproxecta ideas, valores, conceptos modernos no
pasado de tal xeito que este pre-anuncie a realidade contemporinea da nacién.

O mito céltico non nega, non mente: deforma a historia, filtra, selecciona da
man dun novo significado o concepto: a “celticidade”; ¢é dicir, os celtas como os
nosos auténticos “antergos”, devanceiros. Velai unha naturalizacién como feito
cumprido do que é un construto tedrico, dirfamos un factoide: a creacién dunha
realidade indiscutible, mesmo dunha esencia primordial que se impén como
autoevidencia, como feito empirico. Este mecanismo semiol6xico de nacionali-
zacién resulta decisivo, pois deste xeito, achega dous aspectos politicamente moi
relevantes:

1. Verosimilitude: non se trata de mera invencién; lonxe das lecciéns de Vice-
tto, o principal para Murguia non é “a imaxinacién”, senén a hermenéutica,
a interpretacion pola que os restos arqueoldxicos, as antigiiidades, os mate-
riais literarios constitden a esencia da celticidade.

2. Interpelacién constitutiva, performativa, pois Galicia naquela altura, en rigor,
ainda non existfa, era un pobo esnaquizado territorialmente, pobre, emi-
grante, incapacitado de pensarse como un “nds” compartido con caracte-
risticas, intereses comtins, menos ainda como unha nacién cumprida.

O resultado da cadea de significacion, o cerne do labor eminentemente poli-
tico e nacionalizador do mito atépase na forma, resultado desta relacion significa-
do-significante: Galicia, nacion céltica. O significante fundamenta naturalmente o
significado, a celticidade, que lle confire 4 cadea de significaciéon todo o seu poder
performativo: Galicia Nacién, dotada dunha esencia primordial que se remonta
na noite dos tempos, eterna, céltica. Velai, por cabo, a construcién solidificada
como feito, a continxencia tornada en transcendencia, tal é o que Barthes cha-
mara a “claridade feliz” do mito. En definitiva, unha poderosa interpelacién poli-
tico-constitutiva 6 pobo galego para devir Nacién.

2. FUNCIONS POLITICO-PERFORMATIVAS NACIONAIS
DO MITO CELTICO

Precisemos agora, brevemente, algunhas funciéns politicas nacionalistas que des-
envolve o mito céltico en Murguia.

1. A FUNDACION DA COMUNIDADE DE ORIXE COMO DESTINO NACIONAL

Ante todo, a fundacién da comunidade de orixe a través do predicado de comin
ascendencia. Tratase aqui da posta en marcha dunha verdadeira etnoxénese,
como diciamos. Por unha parte, no dobre sentido do Ethnos clasico, vida comdn
e cultura compartida, pero tamén pertenza tribal “6 noso clan”, a través de ven-
cellos familiares. Por outra, tratase dun enunciado performativo, d4 vida a aquilo
que postula como xa preexistente desde a antigiiidade, interpela de xeito inclu-
sivo, crea a identidade nacional comin dos galegos como comunidade de orixe
etnosimbdlica.

Deste xeito, o mito céltico cimenta a autoevidencia politica de Galicia como
nacién moderna: o pasado proléngase como futuro, aberto e compartido coas outras
naciéns célticas, en suma, a historia transférmase en destino. Pois a identidade

non soamente se constitde nun espazo —“os pobos do Noroeste”, “o territorio
perfectamente delimitado”, “O Antigo Reino de Galicia” etc.— senén como
continuidade esencial no tempo, como verdadeiro autorrecofiecemento dun novo
suxeito colectivo. A antigiiidade no tempo e a continuidade cimentan a identi-
dade colectiva nacional: “A perfecta semellanza entre os galegos de hoxe e sempre
e os celtas da Europa antiga e moderna” (El Regionalismo, pp. 262-263)
Permanencia esencial, rochoso fundamento xeoldxico que se afunde nas raices
do pasado céltico que xera un remanecer idéntico por riba doutras achegas hist6-
ricas, nomeadamente o tan rotundo como sistematico desleixo da romanizacién:

O noso eterno modo de ser [...] pode afirmarse que nada ten cambiado entre
nds, e que os tempos e os sucesos e as mudanzas padecidas tiveron en Galicia

escasa influencia. (Galicia, p. 113)

A naturalizacién da historia da man do construto mitico traddcese, ademais,
nun ulterior argumento: a naturalidade da nacién galega —“A nacién é a natu-
reza que se impén”, dird Risco moito despois—, contraposta 4 artificialidade do
Estado espafiol, integrado por “diversas nacionalidades” malia a stia pretensién
de Estado nacional. Todo isto 6 fio dun xiro semantico-conceptual cualitativo:
Espafia como “pais”, “patria comun”, “Estado espafiol”, nunca, para Murguia,
como “Nacion espafiola”.

Que lazo de sangue, que lazo histdrico pode unir naciéns cuxa cultura posie
tan diversa orixe e fundamento? [...] Pensades que abonda un decreto e cin-
cuenta anos de centralizacién para borrar dunha vez para sempre as diferenzas
de clima, de historia e de sangue? (Galicia Regionalista, 1886)

Malia as constantes referencias ¢ sangue e 4 raza que apuran 4s veces en exceso
o argumento, seguindo o canon das teorfas racistas da época —“unha extensa
poboacién ariana, branca, superior [...] para nés o home branco é todo” (Histo-
ria de Galicia I, p. 452)—; e malia tamén a paralela insistencia no “atlantismo”,
nos “pobos do noroeste”, “o territorio ben definido” etc., non estamos ante unha
fundamentacién Blutt und Boden da nacion galega. Murguia desbota todo deter-
minismo bioléxico da “raza” —moi lonxe do “Ethnos e Gea” de Risco— asf como
calquera dependencia xeopolitica da “terra”, para construir —certo que a partir
dos cimentos da historia, a paisaxe, a lingua e a “raza céltica”— un nacionalismo
galego por cabo voluntarista, liberal, nas pegadas de Mancini, no que o elemento
hexemonico é, sempre, a “conciencia nacional”, a “conciencia da patria”, ele-
mento que resulta omnipresente na stia obra: “Galicia unha antes e agora, con

conciencia de si mesma sempre”, “A nosa nacionalidade descansa sobre o triplo
fundamento do feito, das aspiraciéns e da aquiescencia pidblica”. A conciencia
nacional mitica, dada como unha evidencia indiscutible por riba da crda reali-
dade dos feitos, articula o enteiro abano dos elementos diacriticos que configuran
obxectivamente Galicia como nacién:

Ata é moi posible que tratdndose de provincias que, como acontece a Galicia,
tefien unha raza, unha lingua, un territorio, unha historia e unha conciencia

de si mesma, se lles negue o dereito a considerarse nacién. (El Regionalismo, p.
271).

2. A DIFERENZA NACIONAL NOS/ELES, PROPIO / ALLEO

A construcién da identidade nacional de Galicia enxergada polo mito céltico non
soamente se fundamenta na cimentacién interna, mediante unha resignificacién
ateigada de continuidade e homoxeneidade, da Communitas, do moi commun dos
galegos, senén que se completa e se retroalimenta relacionalmente coas etnias de
exclusion e as etnias de afinidade.

A etnia de exclusion do mito céltico, como pode verse en detalle na rede de opo-
siciéns semdanticas do cadro 1, articulase derredor do antagonismo radical entre o
mundo céltico / suevo / ario (“raza céltica, civilizacién sueva”) e o mundo semita.
En canto descendentes dos antigos celtas, os galegos somos “gromos fecundos da
fértil rama ariana”. Isto é, membros potenciais de pleno dereito dunha civilizacién
branca, nérdica, atlantica, europea, apta para o progreso, superior ¢s pobos “semi-
ticos” do sur. Forxados na dureza do atldntico noroeste, o noso cédigo xenético
fainos traballadores, amantes da liberdade, capaces de crecemento econémico
ilimitado e vizoso florecemento cultural.

Espafia, pola contra, é esencialmente “semitica”. Isto é: inferior, mediterra-
nea, africana, decadente, entregada 6 lecer e 4 molicie. Desde o clima 4rido que
conformou un “deserto estéril”, a distancia infinita da nosa “campifia risuefia”,
na imaxinerfa do mito, o herdo semitico configtirase como esmagado pola pesada
lousa do mundo, do fracaso no pasado, do atraso, da fugacidade, da superficiali-
dade, da ociosidade e, por cabo, da impotencia civilizatoria. Non se postula, xa
que logo, un choque de civilizaciéns, senén o afastamento abisal entre unha civi-
lizacién aria e un mero residuo atdvico de pobos semiticos sen futuro.

Toda esta bagaxe semdntico-conceptual (véxase o cadro 1) artictlase para
todas “as célticas” sobre tres eixos fundamentais: desenvolvemento econémico,
democracia parlamentar e laicidade. O mito céltico propén asi un futuro de auto-
goberno desde os supostos teéricos da modernidade, do progreso, do europefsmo,

do proceso inevitable de urbanizacién. Tal é a razén pola que se bota en falta en
Galicia (sempre pensando en Barcelona) “unha cidade méis populosa que as que
temos a dia de hoxe, a falta de centros fabris e dos intereses que estes promoven”

(Origenes vy desarrollo del regionalismo en Galicia, 1890).

Cadro 1. Antagonismo semantico-conceptual ario /semita en Manuel Murguia

céltico - suevo semita
superior inferior
europeo africano
progreso decadencia

campia prospera

deserto ermo

valentia indiferenza
dureza molicie
viril feminino
modernidade pasado
permanencia fugacidade
propiedade /individualismo comunismo
branco escuro
civilizacién atraso
propio alleo
duracién intensidade
capacidade impotencia
profundidade superficialidade
traballo ociosidade
libre autoritario
auténtico ficticio
norte sur
atlantico mediterraneo

A etnia de afinidade vén proporcionada 6 fio do relato céltico mediante o tropo
analdxico moi efectivo Galicia / Irlanda: “Galicia a Irlanda de Espafia”. Unha
comunidade, “as célticas”, que enxerga unha “irmandade” na causa comin:

“Irlanda: a nosa irma de raza e desgrazas!”.

No ronsel de Renan, ddse acubillo non soamente 4 reinterpretacién da Torre
de Hércules como resto arqueoldxico celta (Breogan, Brendan), senén 6 relato da

fundacién céltico-galega de Irlanda:

Non, os brigantinos non foron fenicios, senén da poderosa raza de Gael,
como cantaron os bardos. O seu nome corresponde a unha tribo céltica cuxa

afortunada descendencia se atopa en Francia e Galicia de onde pasou a Irlanda.

(Historia de Galicia, 1, p. 431)

Repérese na construcién da afinidade: ambas as ddas, Galicia e Irlanda, son
célticas e miserentas, pero curiosamente non cat6licas. Esta “Irlanda” céltica, ela-
bérase como persona ficta que nace do mito, isto é, en febril procura de similitu-
des resulta tamén, 4 sta vez, fondamente reformulada, inventada. O mito céltico
permite construir Galicia como nacién, 6 mesmo tempo que, especularmente,
constrile —como ten sinalado con acerto Xavier Madrifidn— unha Irlanda como
nacién celta irredenta, mediante unha operacién de eficacia metonimica perfecta,
expurgando compofientes esenciais do nacionalismo irlandés da época: catoli-
cismo, ante todo, e en menor medida explotacién econémica, opresién politica
(Madrifian 2021). Velaqui o agromar dunha diferenza capital entre Murguia e
Brafias, pois cando este tltimo afirma nos seus versos “Como en Irlanda!, como en
Irlanda!” faino desbotando o mito céltico e peraltando, pola contra, o catolicismo
irlandés desde a sta interpretacion monarquico-tradicionalista e antiliberal.

3. COMUNITARISMO NACIONALISTA: “GALICIA POR RIBA DAS DIFERENZAS”

O mito céltico da comtn orixe desenvolve tamén outra funcionalidade politica:
a creacién dunha identidade nacional por riba doutras identidades colectivas en
competicién moi asentadas na época. Coma quer que a nacién non existe previa-
mente dada 6 traballo politico de mobilizacién, liderado, organizacién e discurso
dos nacionalistas, temos que atender s mdltiples atrancos que se opofien a este
labor performativo de creacién dunha identidade colectiva, unha entre as varias
posibles, por riba das multiples diferenzas que esgazan os galegos social, politica
e culturalmente. Estas fendas non s6 impiden a cabal consolidacién dun “Nés”
compartido nacional, senén que fornecen conflitos, lealdades e afectos varios de
moi diferente indole.

O mito da comin ascendencia pula por tecer uns vinculos nacionais entre os
galegos que superen as principais lifias divisorias da Galicia da época:

1. Diferenzas de clases sociais entre traballadores e burguesia, pequena fidal-
gufa e campesifiado, tamén entre campo e cidade.

2. Diferenzas ideoldxicas, politicas, electorais e organizativas dos partidos
politicos en competicién no escenario galego da época: liberais, conserva-
dores, republicanos etc.

3. Diferenzas localistas entre cidades e de redes clientelares, como ben puide-
ron comprobar os rexionalistas 6 fio da mobilizacién contra a supresién da
Capitanfa Xeneral da Corufia e a creacién da Xunta de Defensa de Galicia,
tan ben descritas por Salvador Golpe en De la Coruia a la cdrcel pasando

por Galicia (1894).

Pero é que ademais de todo o devandito até agora, o mito céltico desenvolve
unha ulterior funcionalidade: superar as enormes disensiéns politicas, que por
cabo se amosaron infranqueables, no interior do propio movemento rexionalista
da época. Porque malia a vontade unitaria de “Galicia por riba das diferenzas”, no
seo do rexionalismo competian, cémpre recordar, tres visiéns e programas politi-
cos moi diferentes: o liberal de Murguia e a Cova Céltica, o federal de Aureliano
Pereira e o Partido Republicano-Federal de Galicia e o catdlico-tradicionalista de
Brafias. A fenda entre os dous primeiros estalarfa unha e outra vez no decurso
dos anos, impedido a consolidacién dunha organizacién espallada e sélida e dun
liderado estable (M4iz 1984). Asi, a Asociacién Rexionalista Galega sofre unha
escision en 1891, coa saida de Brafias, Tarrio e Cabeza de Ledn, do sector catélico
tradicionalista. Por mdis que a organizacién continuou a sta andaina, fixoo con
moita debilidade e en progresiva descomposicién. Murguia insistirfa: “onde estaba-
mos, estamos”. Pero esta “diverxencia de principios” entre liberais e tradicionalis-
tas estaria na base da creacién separada das Ligas Gallegas de Santiago e A Corufia
e mesmo do fracaso da Unién Gallega que Golpe e outros tentarian en 1895.

Aureliano Pereira, que militaba simultaneamente na Asociacién Rexionalista
e no Partido Republicano federal, xa puxera o dedo na chaga cando afirmara o0 9
de marzo de 1890, nunha homenaxe a Brafias:

E preciso sermos mais ca un partido de catedraticos e oradores, de poetas e
xornalistas, é perentorio que a nosa organizacién encarne o pobo, que a stia

base sexa o campesifiado, o escravo da terra... que se asemelle 4 Liga Irlandesa.
(El Regional 1890)

Murguia, a finais de século, seguifa coa stia teima —o pasado céltico devén
futuro e destino de liberdade en Europa— sofiando cunha imaxinaria burguesia
urbana con intereses galegos: “Galicia [...] quere conservar o que estd na sia alma
e no seu sangue, pero isto dentro das liberdades modernas”.

Pola sta parte, Brafias insistia, da man do seu lema de orixe irmandifia, Deus
fratesque Gallaeciae, nunha “federacién organica das pequenas patrias”, presidida
por un monarca catélico, con foros e liberdades locais, na que se dilufa o autogo-
berno de Galicia. O antagonismo serfa tan radical que Brafias elaborard mesmo
un mito alternativo 6 mito céltico, para garantir os seus principios antimodernos,

antiliberais e catdlico-tradicionalistas: o mito da Galicia feudal, erguido aberta-
mente contra a “mania igualitaria da democracia moderna”. A idealizacion da
Idade Media térnase nun galeguismo concibido como valado contra a moderni-
dade, a restauracién dos modos de producion tardofeudais e as formas de organi-
zacion politica preestatais:

Ao relembrar tan antigas
costumes, rompo a sonar
cos pazos da Idade Media

e co réxime feudal.

Destonces servos da gleba
eran os nosos probes pais,
pero tifian para os seus fillos

limpa roupa e branco pan...

Hoxe é noite da San Xoan,
estamos de elecciéns municipais
e os vellos buscan os votos!

e 0s mozos andan a paus!

Como pode comprobarse en detalle no cadro 2, Brafias constrie un mito medie-
valizante no que, nas antipodas de Murguia punto por punto, o futuro de Galicia
gravita cara ¢ pasado, no retorno 6s tempos idos dunha idealizada Idade Media, en
si mesma un construto resignificado e deformado, elaborado con materiais histéri-
cos, culturais e bibliograficos de moi diversa procedencia, espazo e tempo.

Asi, en primeiro lugar, desde o punto de vista econémico, fronte 4 modernidade,
o0 progreso, a civilizacién, o desenvolvemento econdémico e o europeismo do mito
céltico, a saudade do medievo tradiicese en Brafas nunha ollada tradicionalista
que reclama a, non retdrica sendn politicamente programética, volta dos gremios,
da pequena producién, do equilibrio social, todo 6 fio da representacién dunha
Galicia como feliz Arcadia campesifia, rural e antiurbana:

Galicia é esencialmente agricola: a industria fabril e o comercio non tefien vida
propia; 0 movemento vertixinoso das fébricas, o mesto fume das fundiciéns, o
rodar incesante dos vehiculos, non constitte a fisionomia natural da nosa terra.
A vida de Galicia ¢ a tranquila, patriarcal, sosegada e inalterable dos pobos
agricultores, cal nova Arcadia. (Memoria sobre las pequenias industrias, 1889)

Cadro 2. Antagonismo semantico-conceptual medievo /modernidade en Brafias

Idade Media

Modernidade

feliz arcadia

corrupcién dos grandes centros urbanos

liberdades locais

centralizacién

franquias populares

absolutismo despético

dignidade anédina e metalizada
xerarquia igualdade
subordinacién liberdade
orde enfrontamento
espfrito rexional unitarismo
relixién indiferenza
desigualdade natural igualitarismo
paz conflito
fe atefsmo
corporativismo loita de clases

pequena producién

grande industria

monarquia tradicional

estado liberal-representativo

tradicionalismo

liberalismo /socialismo

ética de asociacion

egoismo

moral cristia

corrupcién dos costumes

soberania tradicional

soberania nacional e popular

autoridade

democracia

liberdade cristia

pluralismo

maxisterio Igrexa catdlica

secularizacién do ensino

pensamento escoldstico

iusrracionalismo

practicas cristias

degradacién moral

caridade cristia

conflito

beneficencia

explotacién

espiritualismo evanxélico

sensualismo e hedonismo

estados cristidns

democracia impfa

imperio de Cristo

economia sen relixién

patriotismo

cosmopolitismo

regulamentacién gremial

liberdade de industria e comercio

familia tradicional

destrucién dmbito familiar

instrucién moral e relixiosa

prensa radical e anarquista

Idade Media

Modernidade

resignacion cristia

folgas e atentados

salario xusto

salario mercancia

subordinacién

traballo libre

circulos catélicos de obreiros

sindicatos socialistas

equilibrio social

revolucién e violencia

catolicismo social

socialismo e anarquismo

representacién corporativa

elecciéns, sufraxio universal

familia

individuo illado

cristianismo oficial

liberdade de cultos

traballo

emigracién

tradicions seculares dereito novo

En segundo lugar, desde o punto de vista politico, fronte a un autogoberno
democratico, fundado na Idade de Ferro pero enmarcado nas “liberdades moder-
nas”, na soberania nacional e popular, na critica da centralizacién do liberalismo
espafol, na defensa do anticaciquismo, da representacién politica digna de tal
nome fronte 4 deturpada politica do “turno pacifico” da Restauracién, Brafias
derivaba pasenifio con paso firme cara ¢ carlismo. Da man da sta progresiva
radicalizacién reaccionaria no catélico-tradicionalismo integrista, “teocratica” en
palabras de Murguia, defende Galicia como parte dunha monarquia tradicional
con liberdades locais, postulando, desde o pensamento escoléstico, a familia tra-
dicional, a instrucién moral e relixiosa obrigatoria, a representacién corporativa,
a supresion dos partidos politicos, das constitucions escritas e do parlamento
moderno. En definitiva, un mundo rexido pola xerarquia, a orde, a liberdade cris-
ti4, a subordinacion, a resignacién cristid, os Estados cristidns e mesmo, por cabo,
o Imperio de Cristo:

O liberalismo, velaf o gran perigo, a grande ameaza para o século xx [...] Xa
soou no reloxo dos tempos a hora na que os cruzados da fe se apresten 6
combate e se organicen de novo as lexiéns de Constancio contra o Maxencio
da democracia impia e da revolucién social que ameza con destruir o Imperio

de Cristo en todas as naciéns do mundo. (Discurso en el Congreso catélico de

Burgos, 1899)

En terceiro lugar, no que atinxe 6 autogoberno galego, Brafias postula, tras uns
iniciais titubeos, Galicia como rexién, defende “unha doutrina intermedia entre

“ 2z

o federalismo orgénico e a descentralizacién politico-administrativa”, a volta “Os

156



As orixes do nacionalismo galego no século xix:
o mito céltico en Murguia

antigos fueros”, 4s precarias liberdades locais amparadas por unha monarquia de
corte tradicional; en definitiva: a soberania tradicional fronte 4 soberania nacio-
nal. Velai a conclusion dltima: “non hai mais patriotismo que o que nace dunha
fe sincera”; un mundo debedor da xerarquia da Igrexa catélica, concibida como
poder politico, modulada por unha representacién corporativa. “Os cidaddns da
rexién terfan que constituirse en gremios ou corporacions de clases, que procede-
rfan por métodos indirectos 4 designacién de compromisarios” (El Regionalismo).
Estas son as razéns de que, como ben adiantara no seu dia Aureliano Pereira:

Entre liberais e reaccionarios non pode haber punto de contacto ningtin no que
atinxe 6s principios politicos, e moito menos ainda, se cabe, nos procedemen-

tos. (El Regional, 21 de novembro de 1886)

4.- MOBILIZACION POLITICA NACIONALISTA E ACCION COLECTIVA

Pois que somos un pobo distinto, debemos selo. (Murgufa, Discurso nos Xogos
Florais de Tui)

A eficacia constitutiva do mito, 6 dar por xa existente como un feito indiscutible
o suxeito colectivo —QGalicia como nacién céltica— que se remonta na noite dos
tempos, facilita a decision de nacionalidade. As demandas de dereitos politicos e
culturais non constittien, deste xeito, un ruptura innovadora, unha creacién ex
novo, un salto no baleiro, senén unha recuperacion, un retorno: a Idade de Ouro
garante a plausibilidade da reivindicacién nacional moderna.

Tal é o cometido da cadea semioldxica de significacion: Galicia celta de orixe,
con civilizacién sueva posterior, raza aria europea. Reparese en como o mito celta
se constriie como eficacisimo mito palinxenético da nacién galega:

1. Unha Idade de Ouro (os celtas),

2. Unha caida (Medulio, Roma),

3. Un renacemento (suevos),

4. “Doma e castracion” (Reis Catdlicos),

5. Renacemento das stas cinzas (Rexurdimento)

Asi, a resistencia da nacién galega fronte 6 outro reméntase, por dicilo con
Pondal, “6 duro combate / que o nobre celta Folgar / contra o esquivo romano /
librou de Xallas 6 chan”. Para Murgufa: “As actuais aspiraciéns do pobo galego por
recobrar a stia anterior existencia son non soamente plausibles senén lexitimas

porque afunden a stia rafz nos tempos e sucesos do pasado” (Historia de Galicia
IV, p. XV).

O mito céltico preséntase deste xeito como capital elemento discursivo de
alento dunha especifica léxica de accién colectiva, da mobilizacién politica
nacionalista de Galicia: “A raza céltica contén un principio vitalista tal que 4
caducidade devdlvelle a xuventude [...] informa por enteiro a sociedade moderna,
infiltralle a sta saiba”.

Agora ben, a mobilizacién politica consiste non soamente na defensa 1) de
intereses e preferencias propios e postergados (a modernizacién de Galicia, a supre-
sion dos foros, a creacién de grandes ntcleos urbanos etc.); 2) de principios politi-
cos (autogoberno, autonomia, liberdade e dereitos individuais e colectivos); senén
que ademais 3) comporta un distintivo réxime emocional.

O mito céltico fundamenta no pasado un futuro, como diciamos, un destino
de progreso e modernidade que cultiva emocions positivas claves para a creacién
dunha identidade colectiva, para a nacionalizacién das masas: empatia entre os
galegos, orgullo de pertenza, esperanza no futuro para as novas xeraciéns, mesmo
entusiasmo pola causa nacional. “Os celtas franceses déronnos 6 seu paso por Gali-
cia un acusado caricter europeo, 4 nosa xente como a ningunha outra” (Galicia

p. 117).

5. DEMANDAS DE AUTOGOBERNO / AUTONOMIA

O mito céltico, en fin, fundamenta e lexitima as demandas de autogoberno, por
unha banda, sen confusién algunha e desbotando o “rexionalismo retrégrado”,
como se ten salientado: “o noso rexionalismo estd vencellado estreitamente Os
principios liberais e neles fundaméntase”. Por outra, a natureza artificial do Estado
espafol, fundamentada no centralismo opresor que imp6n e privilexia as naciéns
semiticas e a stia cultura, lingua e intereses sobre o norte celta europeo e superior,
lexitima as demandas “naturais” de autogoberno para Galicia.

Agora ben, de que autogoberno se trata! Lonxe, moi lonxe daquel monarca
tradicional con foros de Brafias, daquel federalismo organico que concedia preca-
rias liberdades locais, que prescindiu progresivamente do vocabulario da nacién,
mesmo da pertinencia de propio poder lexislativo para Galicia, rematando por
predicar unha mera descentralizacion administrativa, Murguia albiscaba un sélido
autogoberno, tendo en conta que, desde as pertenzas célticas, agroma outra pers-
pectiva: “Galicia antes foi un Estado”.

Imporiase, xa que logo, nesta perspectiva unha solucién federal, como a pro-
posta polo sector republicano federalista de Aureliano Pereira, Moreno Barcia,
Leiras Pulpeiro, Federico Tapia e outros no Proyecto de Constitucion para el futuro

Estado galego (1887) (Pereira 2006). De feito, o mito das célticas apuntaba neste
sentido: “Escocia, Pais de Gales non tardarén en gozar dunha tan perfecta Auto-
nomia que seran como verdadeiros Estados” (El Regionalismo Gallego, 26).

Pero no foi tal. En pleno devecemento do partido republicano federal en Gali-
cia, a autonomia proposta polo sector liberal de Murguia desde a Revista Gallega e
a Liga Gallega da Corufia (nas que xa non participa directamente Murguia, lonxe
da vida publica naqueles anos de descontinuidade, segundo ten amosado Bera-
mendi 2007), decantarfase por unha autonomia politica inspirada na Constitucién
Colonial para Cuba y Puerto Rico (25/11/1897). Asi e todo, a cerna da autonomia
politica mantifiase viva, fronte a unha descentralizacién puramente administra-
tiva, da man dun propio poder lexislativo con competencias substantivas para o
autogoberno galego.

Malia a sofisticada construcién nacional que enxergaba o mito céltico, unha
elaboracién en absoluto lendaria nin meramente estética senén abertamente poli-
tica, a sta interpelacién inclusiva 6s galegos naquela altura non callou. Por mor da
derrota politica na competicién cos partidos sistémicos da Restauracion e as stias
redes clientelares, asi como as insolubles contradiciéns internas entre liberais/
republicanos e catélico tradicionalistas, a chamada do celtismo ficou, por cabo,
orfa de destinatario. O destino posterior do mito céltico pasarfa por moi outros

—daquela mesmo impensables— vieiros, ainda pendentes de estudo sistematico.
Pero a finais do século x1x e principios do xx, o galeguismo politico viuse reducido,
como temia Pereira, a un fato de intelectuais de resistencia, concentrados é acubi-
llo da Cova Céltica, a Revista Gallega e, a partir de 1905, a Real Academia Galega.

Santiago de la Iglesia expresaria con rotundidade as razéns do esfarelamento
interno do movemento rexionalista en 1901, desde as paxinas da Revista Gallega:

A doutrina rexionalista é democratica; eminentemente democratica; esencial-
mente liberal no méis alto grao do liberalismo, é o desenvolvemento méis amplo
do self-government... Como imos tolerar que se nos roube e trate de monopolizar
polos que na pasada xeracién gritaron “Vivan as cadeas!” e no presente berran
“O liberalismo é pecado!™?

Curros Enriquez emitirfa o certificado de defuncién do movemento rexiona-
lista no s. xIx:

Boubas que ceiba o vento
catro sofiadores tolos.

